
2023ko ekainaren 9ko Herriko Kontseiluaren txostena 

Hor zirenak / présents: Sabine Etcheverry, Chantal Echevertz, Maité Oxarango, Anne Marie Darguy, Karine 

Perez, Kattalin Duhalde, Samuel Biscay, Frédéric Hernandez, Philippe Mongabure, Hervé Parachou, 

Ramuntxo Oteiza, Patrick Barneche eta Arño Gastambide,  

Bilkurara ezin etorria jakinarazia / excusés : Virginie Sabaloue, Koxe Barbier 

1. 2023ko senatari bozak: ordezkarien eta haien ordezkoen hautatzea 

 

Jaun auzapezak oroitarazi du 2023ko apirilaren 6ko 2023-257 dekretuaren bidez Herriko Kontseilua deitu 

dela 2023ko ekainaren 9an bere ordezkariak eta ordezkoak hautatzeko senatariak hautatu beharko dituen 

hautesleen multzoan parte hartzeko. 

2023ko maiatzaren 22ko 64-2023-05-22-00007 prefetaren erabakiaren arabera, herriak 3 ordezkari eta 3 

ordezko izendatu behar ditu. 

Herriko kontseilariek dituzte ordezkariak eta ordezkoak aldi berean hautatzen, eztabaidarik gabe eta isilpeko 

bozken bidez, zerrenda parekide berean hautesbide proportzionalaren bidez, bana besteko gorenaren 

arabera, nahasterik gabe eta lehentasunezko bozik gabe.  

Jaun auzapezak presentatu ditu hauteskundeetara aurkezten diren bi zerrendak: 

• Titularrak: Hervé Parachou, Maite Oxarango eta Arño Gastambide 

• Ordezkoak: Chantal Echevertz, Virginie Sabaloue, Frédéric Hernandez 

 

Bi zerrendak aho batez hautatu dira 

2. Landaluxia lotizamenduko aurrekontua- ordaindu beharreko abantzua  

 

Jaun auzapezak oroitarazi du ordaindu beharreko abantzuak egin direla: 60 000 €. Landaluxia lotizamendua 

eraikuntzarako egokitzeko obrak aitzina doaz, beraz, lotizamenduaren aurrekontuak 50 000€-ko 

finantzamendua behar du. 

Aurrekontu nagusiak badu zenbateko horren aitzinatzeko ahala. Proposatu da 50 000 €-ko abantzua 

onartzea Landaluxia lotizamenduaren aurrekontu gehigarrirako. Abantzu hori ordainduko da lur zatiak 

saltzean kausitzen diren baliabideen arabera. 

Herriko Kontseiluak onartu du. 

3. Etxexuriko bideari buruzko inkestaren bukaeraz deliberoa 

 

2022ko maiatzaren 31ko deliberoaren ondotik, Etxexuriko bidea zabaltzeko proposamenaz gogoeta segitu 

da eta inkesta publikoa eraman du Françoise LACOIN-VILLENAVE mandatari-inkestagileak, 2022ko 

uztailaren 25eko erabakiaren arabera izendatua. 

Dosierreko dokumentuak irakurri ondoan, eta inkestaren karietara bildu adierazpenak, oharrak eta 

eskabideak irakurri ondoan, baita ere mandatari-inkestagileak atera ondorioak; 

Kontsideratuz legeak agindu formalitate guziak bete direla; 

Kontsideratuz Etxexuriko bidea zabaldu behar dela leku horren segurtatzeko, lotizamendua antolatzearekin 

jende gehiago ibiliko baita; 

Kontsideratuz ez dela eskabiderik izan proiektuaren kontra; 

Kontsideratuz mandatari-inkestagilearen aldeko iritzia; 296 m² eskuratzeko proposamena 0,80 €-tan m² 



Herriko Kontseiluak onartu du. 

4. FIPHFPF dirulaguntza ukanik, langileei dirua ematea gastu abantzuen ordaintzeko  

 

Ahalmen urriko langileen enpleguaren aldeko 1987ko uztailaren 10eko legearen arabera, gutienez 20 

soldatadun dituen erakunde publiko edo pribatu oro behartua da ahalmen urriko % 6 langile enplegatzea. 

Eskubide eta aukera berdintasunei buruzko 2005eko otsailaren 11ko legeak xedapen hori osatzen du 
Ahalmen Urriko Pertsonak Funtzio Publikoan Sartzeko Funtsean (FIPHFP) diruz parte hartuz enplegatzaile 
publikoak ez duelarik galdegin tasa betetzen. 
Ordainez, FIPHFPk ahalmen urriko pertsonak funtzio publikoan sartzeko laguntzak finantzatzen ditu. 

Egoera batzuetan langileek beren ekipamendu berezietarako gastu abantzuak egin behar dituzte. 

Segurantzen (EALK, mutualitatea...) ordainparteen ondotik, zenbatekoaren gainerakoa FIPHFPk har lezake 

bere gain, edo partez edo osoki. Kasu horretan, zenbatekoa elkargo enplegatzaileari ematen zaio. 

Eztabaidatzea proposatu da ordainketa egiteko FIPHFPk ordain litzakeen mota orotako dispositiboetarako 

(tresneria, mubleak, laneko tresnak) gastu abantzua egin duten langileei, herriak FIPHFPren partez ukan 

dirua emanez.  

Alabaina, herriko langile batek entzungailu bat ezarri du, eta dirulaguntza ukanen du herriko aurrekontutik 

iraganez.  

 

5. Hazparnealdeko autokontsumo kolektiboaren operazioan parte hartzea (IZPINDAR) 

 

Jaun auzapezak irakurri du Izpindar elkarteak proposatu engaiamendu gutuna. 

Behar dugu baieztatu parte hartu nahi dugula Hazparnealdeko 11 herrietan eginen den energia 
berriztagarrien autokontsumo kolektiboaren proiektuan. Proiektu horrek ingurumenaren gainean dugun 
eragina murriztuko du, baina gainera ekonomiak eginen ditugu elektrizitate fakturan. 
Horrelako proiektu bat plantan ezartzeko parte hartzaile guzien engaiamendua behar da. Beraz, auzapez 
jaunak proposatu du engaiamendua egiazkoa bilakatzea laster sortuko den SCICean parte sozialak 
hartuko direlarik. 

 
Herri gisa, proposatu du eragile izatea: 

◦ ekoizle gisa eta beharrezko ekipamenduen instalatzea edo herri-eraikinen teilatuak SCICaren 
esku uztea zentral fotovoltaikoen ezartzeko; kontratu mota (alokatze-kontratua, erabiltze-
kontratua, ACI ekoizpena, ACC ekoizpena...) ikerketa berezi eta pertsonalizatu baten ondotik 
finkatuko da. 

◦ edo kontsumitzaile gisa (SCICan hautatuko eta erabakiko diren arauen arabera), eta, beraz, 
lekuan berean ekoitziko den elektrizitatea kontsumituko da sare publikoari erosi aitzin. 

◦ SCICko inbestitzaile gisa instalazioak egiteko eta beste finantzatzaile batzuk atzematen 
lagunduko du inbestimendu kostuak, proiektu kudeaketa kostuak eta ekipamendu kostuak 
estaltzeko. 

◦ Edo gorago aipatu hiru rolak betetzea – ekoizle, kontsumitzaile, inbestitzaile. 

• Parte hartzaile taldeak hartu erabakiak errespetatu proiektuak behar bezala funtziona dezan.  

• Komunikazioan lagundu proiektuari buruzko argibideak hedatuz, adibidez. 

Elkartea Herriko Kontseiluko kide batzuekin bildu zen haien proiektua ahal bezain ongi esplika zezaten. 

Han zirenek beren aldeko iritzia eman dute elkartearen aktibitatearen segitzeko, haren helburu nagusia baitu 
panel fotovoltaikoak manera kolektiboan instalatzea eta erabiltzea, eta horren sustatzea. 

Herriko Kontseiluak onartu du jaun auzapezak engaiamendu gutuna izenpetzea. 

6. Tokiko hautetsien deontologia-erreferentea izendatzea 

 

Ikusirik 2022ko abenduaren 6ko erabakia, tokiko hautetsiaren deontologia-erreferenteari buruzko 2022ko 

abenduaren 6ko 2022-1520. dekretua aplikatzeko hartua; 



Kontsideratuz 2022ko otsailaren 21eko 3DS legeak Lurralde Elkargoen Kode Orokorreko L. 1111-1-1 

artikulua osatu duela, tokiko hautetsiaren gutunaren karietara hautetsiei aplikagarri zaizkien deontologia-

printzipioak finkatzen dituena, “tokiko hautetsi orok deontologia-erreferente bat kontsultatzeko parada 

ukaiteko printzipio horien errespetatzeko balio zaizkion kontseiluak ukaiteko". 

Kontsideratuz erreferente hori tokiko elkargo eta erakunde publiko bakoitzeko organismo erabakitzaileak 

izendatu behar duela. 

Deontologia-erreferentea kontseilu emaile baizik ez da deontologiari dagokionaz. Egin galderei buruzko iritzi 

sinpleak baizik ez ditu ematen ahalko, beraz, ez beharrezkoak, araudiaren errespetuan, bereziki tokiko 

hautetsien araudiari buruzkoa.  

Proposatu da tokiko hautetsien deontologia-erreferente gisa Annie FITTE-DUVAL anderea izendatzea, 
Paueko eta Aturrialdeko Unibertsitatean zuzenbide publikoko HDR konferentzia-irakaslea dena, deontologia 
publikoko gaietan berezitua. 

Herriko Kontseiluak onartu du. 

 

7. Teknika laguntzaile lanpostu ez-iraunkor baten sortzea lana aldi bateko emendatu baita  

 

Teknika laguntzaile lanpostu ez-iraunkor baten sortzeko proposamena lana aldi bateko emendatu baita 
(Hardoiaren mantentzea). 

Gehexan MARTINON jauna enplegatzea proposatu da hiru asterako, ekain/uztailean. 

Herriko Kontseiluak onartu du 

 

8. Euskal Herriko LTEPak herriari Etcheverry Dezest lursailen gibelera saltzea 

 

2015eko azaroaren 4an, Euskal Herriko LTEPak Etcheverry Dezest lursailak eskuratu zituen 128 661€-tan, 
eta 8 urteko eramatea finkatu zen. 

Herriak kadastrako B 792 Etcheverry Dezest lursailak eraikuntzarako egokitzeko obrak hasi ditu eraikitzeko 
lur zatiak prest ezartzeko. 

Horretarako, biltzarkideei herriaren eta Euskal Herriko LTEParen arteko eroste hitzarmena erakutsi dio lursail 
hauen eskuratzeko: B 792, B 1429 eta B 1494, 4 884 m²-koak. 128 661 €-ren gain, herriak jadanik 114 614.79 
€ ordaindu ditu eramatearen karietara. Beraz, pagatu beharreko 14 046.21 €-ak hitzarmena izenpetuko den 
egunean ordainduko dira. 

Herriko Kontseiluak baimena eman dio auzapez jaunari Euskal Herriko LTEParen eta herriaren arteko eroste 

hitzarmena izenpetzeko, baita ere eroste agiria eta dagozkion dokumentu guziak. 

 

 

Gainerako gaiak: 

- Audrey Ipuyren ordezkatzea: prozesua bidean da, hautua laster eginen da. 
- Mendeburuaren afixak: besten ondotik ezarriko dira Abarratia pilota elkartearekin lankidetzan; 

elkarteak ditu hautatu afixan agertzen diren pertsonak. 
- DENCI ikerketa: batzordea bildu da eta lehenbiziko lehentasunak finkatu; hitzordua hartu da uraren 

sindikatuarekin eta SSDZarekin presazko beharrak pikoan emateko eta atxikitzeko tokiak finkatzeko. 
- Herritarren aperitifa: hitzordua denei emana zaie bestetako igande eguerditan herritarrei eskaini 

aperitifa musikalean. 
- Xarnegu ibilaldia: ostiral honetan baizik ez ditugu errezibitu aurreikusi ibilbidea eta baimen galdeak. 

Jarduera motak eta parte hartzaile kopuruak kezkak sortzen dizkigu. Egia da gure suebakiak horrela 
garbituak direla eta hobe dela aktibitateak deklaratzea ez eta pairatzea. Hunkituak diren beste 
herriekin harremanetan sartuko gara, eta bistan da ONFarekin. 

 
Bilkura 20:15ean bururatu da                                                        Arño Gastambide 

 


